
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

লুকোচুরি।
২৫



অত্যন্ত বিমর্ষ বলিয়া বোধ হইল। তাঁহার স্ত্রীও বিষণ্ণবদনে অবনতমস্তকে বসিয়া রহিলেন।

 কিছুক্ষণ পরে অনাথনাথ বলিলেন, “কল্য আমাদিগকে একস্থানে নিমন্ত্রণ রক্ষা করিতে যাইতে হইবে। যদি অনুমতি হয়, যাইতে পারি। না যাইলে ভাল দেখায় না।”

 আমি আশ্চর্য্যান্বিত হইলাম। পরদিন আমারও একটা নিমন্ত্রণ ছিল। শশব্যস্তে জিজ্ঞাসা করিলাম, “কোথায় যাইতে হইবে?”

 অ। অনেক দূর—শ্যামবাজারে।

 আ। শ্যামবাজারে? কোথায়? সুশীলভট্টাচার্য্যের বাড়ীতে কি?

 অনাথনাথ স্তম্ভিত হইলেন। তিনি জিজ্ঞাসা করিলেন, “আপনি কে? মানুষ না দেবতা?”

 আমি হাসিয়া বলিলাম, “না বাপু, আমি সামান্য মানুষ। তবে সেখানে আমারও কাল নিমন্ত্রণ আছে বলিয়াই ঐ প্রশ্ন জিজ্ঞাসা করিয়াছি। যদি সুশীলবাবুর বাড়ীতে হয়, আর যদি আপনি সঙ্গে থাকেন, তাহা হইলে উনি স্বচ্ছন্দে যাইতে পারেন। যখন আমি সেখানে যাইতেছি, আর আপনি যখন উহাঁর সঙ্গে সঙ্গেই থাকিবেন, তখন ভয়ের বিশেষ কোন কারণ নাই।”

 আমার কথা শেষ হইলে অনাথনাথ গাত্রোখান করিলেন। তাহার স্ত্রীও সেই সময় দাসীর সহিত বাহিরে আসিয়া অগ্রেই গাড়ীতে আরোহণ করিলেন। অনাথনাথ তাঁহার পরে গিয়া কোচবাক্সে উঠিলেন।

 কোচমান এতক্ষণ ঘোড়া দুইটীকে কতকগুলি ঘাস খাইতে

